MANIFESTUA (versión resumen) *
Gaur, urriaren 17an, gizarte ekintza, ezgaitasuna, boluntariotza, nazioarteko kooperazioa, pobrezia, gizarte bazterkeria eta ekonomia solidarioaren esparruetan lan egiten dugun pertsona, mugimendu eta erakunde guztiok gizartea mobilizatzeko deialdia egiten dugu, eta ez dadin gelditu pobreziaren eta desparekotasunaren aurka borrokatzeko neurri zehatz eta eraginkorrak lortu arte. Horregatik aurten aukeratu dugun kanpainaren izena honakoa da:
Muévete contra la desigualdad obscena/ Desparekotasun gordinen kontra mugitu

Pobrezia, eta batez ere, desparekotasunak gero eta muturrekoagoak, indartsuagoak eta kronikoagoak dira. Oraindik mundu mailako krisialdi sozial eta ekonomiko batean murgilduta gaude. Ondorioz, 2015. urteko datuen arabera, Nafarroako herritarren % 13a, 83.000 pertsona inguru, pobrezia edo gizarte bazterkeria jasateko arriskuan dago, eta estatu mailan, 13 milioi pertsona baino gehiago egoera horretan daude. Are gehiago, munduan bederatzi pertsonatatik batek ez du nahikoa elikagairik eta mila milioi pertsona baino gehiagok 1€ eta 11 zentimo baino gutxiagorekin pasatzen du eguna.
Horrez gain, ezgaitasunak dituzten pertsonen egoera azpimarratzen dugu, izan ere, kostu handiagoa duten ondasun eta zerbitzuak behar dituzten arren, enplegatze maila baxuak dituzte. Faktore horiek guztiek eta egoera hobetzeko laguntza nahikorik ez izateak ezgaitasunen bat duten pertsonak gizarte bazterkeria jasateko arriskuan egotea dakarte. 

Premiazkoa da egoera horren zergatiei ekitea eta politika ekonomikoak eta sozialak aldatzea % 1arentzako aberastasuna ekartzen baitute baina gainerako herritarrentzako txirotasun orokortua baitakarte, espainiar estatuan zein kanpoan. Bestalde, funtsezkoa da baliabideen kontrol geoestrategikoa lortzeko gerra sustatzen duen sistema hau aldatzea, natura suntsitu, goseteak eragin eta desparekotasun sozialak areagotzen ditu-eta.
Badakigu zer arazo dauden eta haien kausa estruktural ugari ezagutzen ditugu. Halaber, badakigu egiazko konponbideak eta aurrera eraman daitezkeen konponbideak egon badaudela. Eskubideetan oinarritzen diren konponbideak nahi ditugu. Justizia sozial eta medioanbientala ardatz dituzten politikak exijitzen ditugu. Zehazki, honakoa exijitzen dugu: 

Desparekotasun gordinen kontrako konpromisoak
· Inklusio eta babeserako politika publikoetara bideratutako aurrekontua areagotzea (barne hartuta hezkuntzako inbertsioak eta haurrak babesteko neurri eraginkorrentzako inbertsioak; osasuneko inbertsioak eta osasun unibertsala berrezartzeari buruzko 16/2012 Errege Dekretua indargabetzea; Genero Berdintasunerako politikak eta genero indarkeriaren aurka borrokatzeko planak; langabeziatik babesteko eta gizarteratzea eta laneratzea sustatzeko neurriak; gutxieneko diru-sarrerak bermatzea; Mendekotasunaren Legea betetzea eta bertan xedatzen diren laguntzak ordaintzea).
· Elkartasun globalera bideratutako funtsak areagotzea eta merkatuen interesen, segurtasunaren eta mugak kontrolatzeko interesen mende ez egotea.
· Eredu ekonomikoa aldatzen lagunduko duten politika publikoak, betiere kontsumo arduratsua, enpresa solidarioak eta finantza etikoak dituen kontuan hartuko dituen ekonomia sozial eta solidarioa sustatuz. 
Birbanaketa bermatuko dituzten neurriak
· Justizia Fiskala gizarte politikak sostengatzeko (iruzurraren eta zerga-paradisuen kontrako borroka, finantza transakzioen gaineko zerga) beharrezkoak diren zerga-politika bidezko eta progresiboen bidez. 
